
  دروس و مقاطع و خطب " شعبان "

  أدركوا شعبان فقد لا ندرك رمضان ! | " شعبان صورة مصغرة من يوم القيامة " | د . حازم شومان

  حازم شومان


  
  السلام عليكم ورحمة الله وبركاته. اخواني واخواتي في الله النهاردة واحد شعبان يا جماعة. طبعا الواحد مش بيعرف يبس من البيت معلش يعني يعني في العربية عشان بس النت في الشارع بيبقى اسرع. آآ النهاردة واحد شعبان يا جماعة. شعبان ده اخطر شهر في السنة واحنا في زمن الكورونا. نسأل الله العافية. نسأل الله العافية. نسأل الله ان يكشف عنا
  -
    
      00:00:00
    
  



  هذا البلاء يا رب. نسأل الله ان يمتعنا بعبادته ليلا ونهارا في رمضان. اللهم امين. آآ احنا يعني يعني خلاص احنا في شعبان شعبان ده اخطر من رمضان رمضان هو اعزم شهر في السنة. ولكن شعبان هو اخطر شهر في السنة. شعبان ده نموزج مصغر من اخطر لحزة في يوم القيامة كله. العرض على الله. والذين يؤتون
  -
    
      00:00:20
    
  



  ما اتوا قلوبهم وجلة انهم الى ربهم راجعون. مرعوبين وهم بيقوموا الليل من لحزة العرض على الله. شعبان فيه حاجتين يا جماعة. اول حاجة عرض القلب ليلة النصف من شعبان

  قلبك بيورد على الله. اذا كان ليلة النصف من شعبان اطلع الله الى اهل الارض. فيغفر للمؤمنين ويملي للكافرين ويدعو اهل الحقد بحقدهم الحقد ده حاجة جوة النفس. يبقى الاطلاع ده اطلاع القلب. انت قلبك جاهز. ان قلب ان ربنا يطلع عليه بعد اسبوعين. انت قلبك جاهز ان ربنا

  طلع على ما فيه من شهوات وشبهات وشكوك او ايمان ويقين واخبات وانابة وتعظيم واجلال لله. فعلم ما في قلوبهم. انت بتجهز للحظة دي ولا لازم نجتهد في العبادات؟ يا جماعة احنا لحقنا شعبان. ممكن ما نلحقش رمضان. ما حدش عارف عمره. احنا في الايام دي بنشوف الشخص في الصور مالي الدنيا

  تاني يوم بيقول لك مات مات ازاي؟ جا له كورونا. سبحان الله! هو الموت بييجي في لحظة كده ادركه شعبان يا جماعة. فقد لا ندرك رمضان. رجب عدى. رجب كان شهر التخلية شهر اللي بتزيد فيه عقوبة الاعمال السيئة عشان نتوب لربنا من المعاصي. شعبان بقى شهر التحلية

  شهر الاعمال الصالحة عشان يبقى رجب تبت من الزنوب شعبان عملت الطاعات ييجي رمضان يبقى انت خلاص الدنيا بقت متسفلتة قدامك انطلق الى الله وابواب الجنة التمانية مفتوحة شعبان عرض قلب على الله في ليلة النص من شعبان. تاني حاجة رفع الاعمال الى الله يعني ايه شعبان بترفع فيه الاعمال؟ انت كل اتناشر ساعة بعد العصر كل

  يوم بيترفع تقرير عن كل اللي انت عملته. من الفجر للعصر لربنا وربنا اعلم طبعا. وبعد الفجر بيترفع عنك تقرير عن كل اللي انت عملته من بعد العصر عصر لحد الفجر. انت متخيل كل اللي انت عملته كل اتناشر ساعة. رفع يومي لاعمالك الى الله. وكل يوم اتنين وخميس يعني في اسناء النهار بترصد

  ارفع اعمالك الى الله. يعني كل اعمال النص الاسبوع بتترفع كل اتنين وسبعين ساعة. ده عرض اسبوعي. فيه عرض سنوي بقى. شعبان كل الفترة اللي فاتت دي هترفع على الله الايام الجاية دي. ما حدش عارف امتى. في اول شعبان ولا في نص شعبان ولا في اخر شعبان ما حدش هيعرف امتى. يعني رمضان اللي فات هيترفع في شعبان ده. يعني ليلة القدر

  اللي فاتت هتترفع في شعبان ده يا اللي حجيت او اعتمرت السنة اللي فاتت اعمالك كلها هتترفع في شعبان ده. يا ترى هيترفع لربنا عنك كم فجر صليته جماعة كم جلسة ضحى قعدتيها؟ كم قيام ليل قمته؟ كم يوم صمته السنة دي؟ كم؟ وكل معصية تترفع كل مرة بصيت لحرام

  كل مقطع فيه صور حرام اتفرجت عليه. كل كلمة حرام قلتها كل غيبة اغتبتيها كل نميمة نمتيها. كل مال حرام اتعاملت به كل عقيد رحمك. كل مرة بوست ايد باباك او رجل والدتك كل مرة عملت خير. كل مرة اتكلمت عن ربنا كل مرة دعيت الى الله. كل ده هيقول

  الى الله في شعبان شعبان شعبان خطير جدا يا جماعة. لو ربنا قدر حسنة واحدة من الصحيفة دي. الصحيفة دي بقى اول سمرة من سمارها رمضان. يعني لو الصحيفة دي طلعت

  ربنا رضي عنك بها اول حاجة من سمارها ربنا يفتح عليك في رمضان بازنه وكرمه. طب لو مليانة معاصي ممكن اول عقوبة تبقى الغلق في رمضان والعياذ بالله يبقى لازم نصلح صحيفتنا بسرعة. لازم نقفل الصحيفة بتاعتنا الشهر ده بسرعة. هيرفع عملك ويبقى هيعرض عملك وهيعرض قلبك على الله في شعبان. انت

  على الله يوم القيامة. هتدخل بصحيفتك ويوم تبلى السرائر يبقى يكشف قلبك وما فيه. هو ده العرض على الله. يبقى شعبان نموزج مصغر للعرض على الله. غير ان ابانوا قنطرة رمضان. وبروفة رمضان كل اللي انت عايز تعمله في رمضان لازم تعمله في شعبان. فرمل قبل رمضان. بيقول لك ما فيش عربية في الوجود

  تقدر تفرمل واقع لسرعة مية وخمسين او مية وستين. خلاص حادسة محققة ربنا يحفزنا. انت دلوقتي لازم تفرمل من الوقت عشان العربية تهدا تيجي رمضان تبقى انت انسان فعلا مستقر وعلاقتك بربنا مستقرة. يا جماعة شعبان هو قنطرة رمضان وشعبان شهر خطير في حد زاته فيه رفع الاعمال وفيه عرض

  على الله الشهر اللي كان النبي عليه الصلاة والسلام اكتر شهر النبي كان بيصومه بعد رمضان. كان يصوم شعبان كله كان يصوم شعبان الا قليلا. كما قالت السيدة عائشة. يعني انت برر

  شعبان بتصوم اتنين وخميس. جوة شعبان انت مش بتصوم يومين في الاسبوع. انت بتفطر يومين في الاسبوع. وبتصوم الباقي في الاسبوع. عايزين نجتهد. مين فرسان شعبان مين رجالة شعبان مين بطلات شعبان مين فارسات شعبان مين اللي يعبدوا ربنا في الشهر ده يا جماعة حدش عارف يعني كل يوم بيموت على وجه الارض ربع مليون

  بني ادم كل سانية بيموت اتنين على وجه الارض. وبيتولد اربعة. يعني احنا عايزين نشد حيلنا. ما حدش عارف هنعيش ولا لا. مين اللي يكمل بالكورونا مش بالكورونا. القصة مش كده يا شعبان في زمن كورونا او في غير زمن كورونا. القصة ان الله اعلم بالاعمار يا جماعة. عايزين نجتهد. ربنا

  ويسددكم انشروا قضية شعبان. انشروا الدعوة الى الاجتهاد في شعبان. عرفوا الناس. رجب راح مننا وفات ناس كتير قوي ان هي تتوب لربنا في رجب شهر التخلية. طب شهر التحلية بقى شعبان. شعبان اللي بتتشعب فيه شعب الايمان في الصحيفة. شعر الاجتهاد. شهر علو الهمة الى الله. مين هيجتهد

  يحقق مراد الله في شعبان مين هيستعد لرمضان عشان لو مات يبقى مات على نية الاستعداد لرمضان يبقى يفوز بسواب رمضان يا رب اللهم اكشف عنا الولاء والوباء. اللهم يا ربنا ارزقنا صيام شعبان وقيام ليله يا رب. اللهم بلغنا رمضان واجعلنا فيه من الفائزين

  اللهم ارزقنا قيام ليلة القدر هذا العام. اللهم ارزقنا ثواب ليلة القدر هذا العام. اللهم افتح علينا بما فتحت به على قلوب الصالحين اللهم اعمر قلوبنا بما عمرت به قلوب الصديقين. اللهم اهدنا اللهم زدنا هدى زدنا علما. زدنا تقى زدنا عزما زدنا

  يا فاهمة اللهم تولى امرنا. اللهم قنا واصرف عنا شر ما قضيت. اللهم امين. جزاكم الله خيرا
  -
    
      00:06:30
    
  



